
ᐅᑯᐊ PEREGRINE DIAMONDS LTD.-ᑯᑦ 
ᐊᑑᑕᐅᔭᕆᐊᓕᒃ ᐃᒥᓕᕆᔾᔪᑎᒃᓴᖅ ᐱᔪᓐᓇᕈᒻᒥᒃ ᓚᐃᓴᒥᒃ 

ᓇᓄᒃᑯᑦ ᐱᓕᕆᕕᐊᒃᓴᓕᕆᔾᔪᑎᒃᓴᖓᑦ ᑐᓴᒐᒃᓴᖅ ᓇᐃᓈᖅᓯᒪᔪᖅ 
 
 
ᐅᑯᐊ Peregrine Diamonds Ltd.-ᑯᑦ (ᐃᒫᒃ ᑕᐃᔭᐅᖃᑦᑕᖅᑐᑦ ᓇᐃᓈᖅᓯᒪᑎᓪᓗᒋᑦ Peregrine-ᑯᑦ) 
ᐱᔪᒪᓯᒪᖕᒪᑕ ᐃᓗᐃᒃᑲᒻᒥᒃ ᓄᓇᒥ 35-ᓂᒃ ᕿᓂᕈᑎᒃᓴᓂᒃ ᐅᔭᕋᓐᓂᐊᖅᑎᓄᑦ ᐱᔪᓐᓇᕈᒻᒥᒃ ᐅᐊᖕᓇᖓᓂ 
ᕿᑭᖅᑖᓘᑉ ᐊᑯᕐᖓᓐᓂ ᐸᖕᓂᖅᑑᑉ ᐃᒪᖓᑕ ᐊᒻᒪᓗ ᐃᖃᓗᐃᑦ ᐃᒪᖓᑕ, ᐅᕙᓂ February 1, 2007-ᒥ. 
ᐅᑯᐊ Peregrine-ᑯᑦ ᕿᓂᕈᒪᓯᒪᖕᒪᑕ ᐅᔭᖃᓂᒃ ᓯᑎᓛᓂᒃ ᕿᓪᓕᖅᑐᓂᒃ ᐅᑯᐊ Chidliak-ᑯᑦ 
ᐱᖁᑎᖃᕝᕕᐊᓐᓂ ᐅᕙᓂ 2008-2009.  
 
ᕿᓂᕐᓗᑎᒃ ᐊᐅᓚᑦᓯᒐᔭᕐᒪᑕ ᑖᒃᑯᓄᖓᖓᔪᓂᒃ ᓄᑖᓂᒃ ᐊᑐᕐᓗᑎᒃ ᐅᔭᕋᓐᓂᐊᕈᑎᓂᒃ ᕿᓂᕈᑎᖃᓪᓗᑎᒃ 
ᐱᔪᓐᓇᐅᑎᓂᒃ ᐅᕙᓂ 2008-ᒥ, ᐅᑯᐊ Peregrine-ᑯᑦ ᑐᒃᓯᕋᑦᑐᑦ ᐱᔪᓐᓇᕈᑎᒃᓴᒥᒃ ᓄᓇᕗᑦ ᐃᒪᓕᕆᔩᑦ 
ᑲᑎᒪᔨᖏᓐᓂᒃ ᐃᒫᒃ ᑕᐃᔭᐅᓲᒥᒃ Type B-ᒥᒃ ᐃᒥᓕᕆᔾᔪᑎᒃᓴᒥᒃ ᓚᐃᓴᒥᒃ.  ᐅᑯᐊ Peregrine-ᑯᑦ 
ᑐᒃᓯᕋᒻᒥᖕᒪᑕ ᐃᒪᐃᑦᑐᒥᒃ Class A ᓄᓇᓕᕆᔾᔪᑎᒃᓴᒥᒃ ᐃᓄᓕᕆᔨᑐᖃᒃᑯᑎᒍᑦ ᐊᒻᒪᓗ ᓄᓇᓕᕆᔾᔪᑎᒃᓴᒥᒃ 
ᓚᐃᓴᒥᒃ 1-ᒥᒃ ᐅᑯᓇᖓᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᖏᒌᓂᒃ.  ᑲᑉᐸᓂᒃᑯᑦ ᑐᒃᓯᕋᑦᑐᑦ ᐱᓕᕆᔾᔪᑎᒃᓴᒥᒃ 
ᐊᐅᓚᑦᓯᒍᑕᐅᓛᖅᑐᒥᒃ ᐅᑯᐊ ᑕᖀᑦ ᐊᑯᕐᖓᓐᓂ June ᐊᒻᒪᓗ September 2008-ᒥ, ᒪᑯᓄᖓᖓᔪᓂᒃ 
ᐱᓕᕆᐊᖃᓛᕐᒪᑕ ᓯᓚᑐᐃᓐᓇᒨᖃᓲᓂᒃ (ᖁᓕᒥᒎᓕᒃᑯᑦ), ᓄᓇᓕᕆᓗᑎᒡᓗ ᐊᒻᒪᓗ ᐃᒥᐅᑉ ᐃᖃᖓᓅᖓᔪᓂᒃ 
ᖃᐅᔨᓴᕐᓗᑎᒃ ᐆᒃᑐᕋᐅᑎᒃᑯᑦ.  ᐱᓕᕆᔪᑦ ᐃᖏᕐᕋᖃᑦᑕᓛᖅᑐᑦ ᑭᓯᐊᓂ ᖃᖓᑕᔫᒃᑯᑦ, ᒪᕐᕈᓕᕋᓛᒃᑯᑦ ᓯᑯᒧᑦ 
ᒥᓲᒥᒃ ᐅᕝᕙᓗᑭᐊᖅ ᐊᒃᓴᓘᑎᓕᖕᒥᒃ (ᒥᓲᒧᑦ ᓄᓇᑐᐃᓐᓇᕐᒧᑦ); ᖁᓕᒥᒎᓕᒃᑯᓪᓗ ᐱᓕᕆᖃᑦᑕᓛᕐᒪᑕ, 
ᖃᐅᔨᓴᓕᖅᐸᑕ ᐊᒻᒪᓗ ᐅᓯᖃᑦᑕᓛᕐᒪᑦ ᓴᓇᕐᕈᑎᓂᒃ ᐱᓕᕆᔪᓄᑦ. ᐊᒥᓱᑦ ᐃᓄᐃᑦ ᐃᖃᓇᐃᔭᖅᑎᑕᐅᓛᖅᑐᑦ 
ᑖᒃᑯᓄᖓᖓᔪᓄᑦ ᐊᒻᒪᓗ ᐃᓄᐃᑦ ᑲᑉᐸᓂᖁᑎᖏᑦ ᐊᑐᖅᑕᐅᖃᑦᑕᓛᖅᑐᑦ ᐅᑯᐊ ᕿᑭᖅᑖᓗᒃ ᑯᐊᐳᕇᓴᒃᑯᑦ 
ᐊᒻᒪᓗ ᐅᓈᓕᒃ ᖃᖓᑕᔫᑎᖏᑦ, ᐊᒻᒪᓗ ᓄᓇᓕᖕᓂ ᓯᓂᒃᑕᖅᕖᑦ. 
 
ᐅᑯᐊ Chidliak-ᑯᑦ ᐱᖁᑎᖃᕝᕕᖓᑦ ᓄᓇᖑᐊᑎᒍᑦ ᐃᑲᓃᑦᑐᖅ 11 NTS 1:50 000 ᓄᓇᖑᐊᑦ 26A-ᒥ 
ᐊᒻᒪᓗ 26B-ᒥ ᓄᓇᖓᓂ ᕿᑭᖅᑖᓘᑉ, ᐊᑯᕐᖓᓐᓂ ᐃᖃᓗᐃᑦ (ᒥᒃᓴᐅᓴᒃᑐᓂᒃ 85 km ᐅᐊᖕᓇᖓᑕ 
ᐅᐊᓕᓂᐊᓂ ᐃᓱᐊᓃᑦᑐᖅ ᐱᖁᑎᖃᕝᕕᖓᓂ) ᐊᒻᒪᓗ ᐸᖕᓂᖅᑑᒧᑦ (ᒥᒃᓴᐅᓴᒃᑐᒥᒃ 133 km ᑲᓇᖕᓇᖓᑕ 
ᐅᖁᐊᓃᑦᑐᖅ ᐃᓱᐊᓃᑦᑐᖅ ᐱᖁᑎᖃᕝᕕᒃ). ᐊᐅᔭᒃᑯᑦ ᑐᐱᕐᒦᖃᑦᑕᕐᓗᑎᒃ ᓄᓇᓕᖃᓪᓗᑎᒃ 15-ᓂᒃ 
ᐃᓄᖃᕈᓐᓇᖅᑐᒥᒃ ᐋᕿᒃᓯᒪᔭᐅᓛᖅᑐᖅ ᐅᕙᓂ 26B/01 (ᐃᓄᐃᑦ ᓄᓇᖁᑕᓃᖏᑦᑐᖅ).  ᐃᒥᖃᖃᑦᑕᓛᖅᑐᑦ 
ᓄᓇᓖᑦ ᐊᓯᓂ ᖃᓂᒋᓛᒥᓐᓂᒃ ᑰᒐᓛᕐᒥᒃ, ᒥᒃᓴᐅᓴᒃᑐᒥᒃ 30-50 m ᐅᐊᓕᓂᐊᓂ, ᑰᒃᑐᖅ ᑕᒫᓂ ᓄᓇᒥ.  
ᐋᕿᒃᓱᖅᓯᒪᔭᐅᓛᖅᑐᖅ ᐊᓯᓂ ᓄᓇᓕᒋᔭᖅ, ᐊᓯᐊᓄᑦ ᓄᒃᑎᕆᐊᖃᓕᕋᐃᒍᑎᒃ ᐅᖃᖃᑎᖃᖃᑦᑕᓛᖅᑐᑦ 
ᐱᖁᔭᓕᕆᔨᓂᒃ ᐊᒻᒪᓗ ᑭᖑᕐᖓᒍᑦ ᓴᓗᒻᒪᓴᖅᑕᐅᒋᐊᖃᓕᕋᐃᑉᐸᑕ ᐱᔭᕇᕋᐃᑉᐸᑕ ᓄᓇᒥ. 
 
ᐊᑑᑕᐅᒐᔪᒃᑐᑎᒍᑦ ᐊᑑᑎᓗᑎᒃ ᑕᓪᓕᒪᑦ 5 ᐊᕐᕌᒍᐃᑦ ᐃᒥᓕᕆᔾᔪᑎᖃᓪᓗᑎᒃ ᓚᐃᓴᒥᒃ ᑐᓯᕋᒻᒪᑕ 
ᐊᑑᑎᔪᒃᑐᑎᒍᑦ ᐅᑯᓇᓂ March 3, 2008-ᒥᒃ ᑎᑭᓪᓗᒍ March 3, 2013-ᒧᑦ. ᕿᓂᖅᑕᑦ ᐅᕙᓂ 2008-ᒥ 
ᐱᑕᖃᓐᓂᖅᐸᑕ ᓈᒻᒪᒃᑐᓂᒃ, ᐅᑯᐊ Peregrine-ᑯᑦ ᑐᒃᓯᕋᕋᔭᖅᑐᑦ ᐊᐅᓚᑦᓯᒍᑎᒃᓴᓂᒃ ᖁᓕᒥᒎᓕᒃᑯᑦ 
ᐱᓕᕆᔾᔪᑎᒃᓴᓂᒃ ᐃᑰᑕᕈᑎᓂᒃ ᐱᓕᕆᔾᔪᑎᒃᓴᓂᒃ ᐅᕙᓂ 2009-ᒥ. ᐋᕿᒋᐊᖅᑕᐅᒐᔭᖅᑐᑦ ᐱᔪᓐᓇᕈᑏᑦ 
ᓚᐃᓴᑦ ᐊᑑᑕᐅᒐᔭᖅᑐᑦ, ᐊᑑᑕᐅᔭᕆᐊᖃᑉᐸᑕ. 
 
ᐅᑯᐊ Peregrine-ᑯᑦ ᐃᓕᑦᓯᓐᓂᒃ ᓯᕗᒧᑦ ᖁᕕᐊᑦᑐᑦ ᐱᓕᕆᖃᑎᖃᑦᓯᐊᓛᕆᐊᒃᓴᖅ ᐱᖁᔭᓕᕆᔨᑦᓯᓐᓂᒃ 
ᐊᒻᒪᓗ ᓄᓇᕗᑦᒥᐅᓂᒃ ᐃᖃᓗᖕᓂ, ᐸᖕᓂᖅᑑᒥ ᐊᐅᓚᑦᓯᓕᖅᐸᑕ ᐅᑯᐊ Chidliak-ᑯᑦ ᐱᓕᕆᐊᒃᓴᒥᓐᓂᒃ. 
 


